
ಬ್ರಹ್ಮಣಾ ಕೃತಂ 8 ಶಿವಸ್ತೋತ್ರಂ

ಸ ಬುದ್ಧ್ವಾ ದೇವಮೀಶಾನಂ ಶೀಘ್ರಮುತ್ಥಾಯ ವಿಸ್ಮಿತಃ .
ವವಂದೇ ಚರಣೌ ಶಂಭೋರಸ್ತುವಚ್ಚ ಪಿತಾಮಹಃ .. 42..
ಪಿತಾಮಹಉವಾಚ .

ಬುದ್ಧಿಸ್ತ್ವಂ ಸರ್ವಲೋಕಾನಾಮಹಂಕಾರಸ್ತ್ವಮೀಶ್ವರಃ .
ಭೂತಾನಾಮಿಂದ್ರಿಯಾಣಾಂ ಚ ತ್ವಮೇವೇಶ ಪ್ರವರ್ತ್ತಕಃ .. 43..
ತವಾಹಂ ದಕ್ಷಿಣಾದ್ಧಸ್ತಾತ್ಸೃಷ್ಟಃ ಪೂರ್ವಂ ಪುರಾತನಃ .
ವಾಮಹಸ್ತಾನ್ಮಹಾಬಾಹೋ ದೇವೋ ನಾರಾಯಣಃ ಪ್ರಭುಃ .. 44..
ಇಯಂ ಚ ಪ್ರಕೃತಿರ್ದೇವೀ ಸದಾ ತೇ ಸೃಷ್ಟಿಕಾರಣ .

ಪತ್ನೀರೂಪಂ ಸಮಾಸ್ಥಾಯ ಜಗತ್ಕಾರಣಮಾಗತಾ .. 45..

ನಮಸ್ತುಭ್ಯಂ ಮಹಾದೇವ ಮಹಾದೇವ್ಯೈ ನಮೋ ನಮಃ .
ಪ್ರಸಾದಾತ್ತವ ದೇವೇಶ ನಿಯೋಗಾಚ್ಚ ಮಯಾ ಪ್ರಜಾಃ .. 46..
ದೇವಾದ್ಯಾಸ್ತು ಇಮಾಃ ಸೃಷ್ಟಾ ಮೂಢಾಸ್ತ್ವದ್ಯೋಗಮೋಹಿತಾಃ .
ಕುರು ಪ್ರಸಾದಮೇತೇಷಾಂ ಯಥಾಪೂರ್ವಂ ಭವಂತ್ವಿಮೇ .. 47..

ಇತಿಶ್ರೀಲಿಂಗಮಹಾಪುರಾಣೇಪೂರ್ವಭಾಗೇ ದ್ವ್ಯಧಿಕಶತತಮಾಧ್ಯಾಯಾಂತರ್ಗತಂ
ಪಿತಾಮಹಕೃತಂ ಶಿವಸ್ತೋತ್ರಂ ಸಮಾಪ್ತಂ .

